Монгол Улсын Их Хурлын зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы  Хууль зүйн байнгын хорооны 2012 оны 08 дугаар сарын 8-ны өдөр (Лхагва гариг)-ийн хуралдаан 13 цаг 00 минутад Төрийн ордны “А” танхимд эхлэв.

Хуралдаан даргалагч, Улсын Их Хурлын гишүүн Р.Гончигдорж ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 16 гишүүнээс 10 гишүүн ирж, 62,5 хувийн ирцтэй байв. 

Чөлөөтэй: З.Энхболд;

Тасалсан: О.Баасанхүү, З.Баянсэлэнгэ, Р.Бурмаа, Д.Ганбат, Л.Цог; 

Нэг. Улсын Их Хурлын Хууль зүйн байнгын хорооны даргад нэр дэвшүүлэх асуудал
Хэлэлцэж буй асуудалтай холбогдуулан Улсын Их Хурал дахь Ардчилсан Намын бүлгийн ахлагч Д.Эрдэнэбат, Хуралдаан даргалагч, Улсын Их Хурлын гишүүн Р.Гончигдорж, Улсын Их Хурлын Байнгын хорооны ажлын албаны дарга Д.Одсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын ажлын хэсэг байлцав.

Р.Гончигдорж: - Хэлэлцэх асуудлыг дэмжиж байгаа гишүүд саналаа өгье.

Зөвшөөрсөн:         10

Татгалзсан:
    0

Бүгд:
  10

Гишүүдийн олонхийн саналаар дэмжигдлээ.

Хуралдаан даргалагч, Улсын Их Хурлын гишүүн Р.Гончигдорж Байнгын хорооны 16 гишүүнээс 10 гишүүн хуралдаанд  ирж, олонхийн ирцтэй байгааг протоколд тэмдэглүүлэв.

Монгол Улсын Их Хурлын чуулганы дэгийн тухай хуулийн 15 дугаар зүйлийн 15.1-д “Байнгын хороо бүрэлдэхүүнд нь орсон гишүүдийн дотроос олонхийн саналаар Байнгын хорооны даргад нэр дэвшүүлнэ” гэж заасны дагуу Улсын Их Хурал дахь нам, эвслийн бүлгүүдийн саналыг сонсохоор тогтов.

Улсын Их Хурлын Хууль зүйн байнгын хорооны даргад Улсын Их Хурлын гишүүн Шаравдоржийн Түвдэндоржийн нэрийг дэвшүүлж байгааг Улсын Их Хурал дахь Ардчилсан Намын бүлгийн ахлагч Д.Эрдэнэбат танилцууллаа.

Улсын Их Хурлын гишүүдээс асуулт, санал гараагүй болно.

Р.Гончигдорж: - Улсын Их Хурлын Хууль зүйн байнгын хорооны даргад нэр дэвшиж байгаа Шаравдоржийн Түвдэндоржийг дэмжиж байгаа гишүүд гараа өргөнө үү.
Зөвшөөрсөн:          10

Татгалзсан:
   0

Бүгд:
  10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Хуралдаан 13 цаг  10 минутад өндөрлөв.

Тэмдэглэлтэй танилцсан:
ХУУЛЬ ЗҮЙН БАЙНГЫН 

ХОРООНЫ ДАРГА
                                                               Ш.ТҮВДЭНДОРЖ

Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ           ХУРЛЫН АНХДУГААР ЧУУЛГАНЫ ХУУЛЬ ЗҮЙН БАЙНГЫН ХОРООНЫ
2012 ОНЫ 08 ДУГААР САРЫН 8-НЫ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 13 цаг 00 минутад эхлэв.

Р.Гончигдорж: - Энэ өдрийн хуралдааныг эхлүүлж байна. Эрхэм гишүүдийн энэ өдрийн түмэн амгаланг айлтгая. За хуралдаанаар Хууль зүйн байнгын хорооны даргад нэр дэвшүүлэх асуудлыг хэлэлцэхээр төлөвлөсөн байна. Хэлэлцэх асуудлаа дэмжиж байгаа гишүүд саналаа өгнө үү? Баярлалаа, ихэнх нь дэмжиж байна.

10-аас 10.

За одоо хэлэлцэх асуудалдаа оръё. Ингээд Хууль зүйн байнгын хорооны даргад нэр дэвшүүлэх саналыг сонсъё. Ингээд Д.Эрдэнэбат даргыг сонсъё.

Д.Эрдэнэбат: - За эрхэм гишүүдийн энэ өдрийн амгаланг айлтгая. Улсын Их Хурлын дэгийн тухай хуулийн 15  дугаар зүйлийн 5.1-д заасны дагуу Хууль зүйн байнгын хорооны даргад Улсын Их Хурлын гишүүн Шаравдоржийн Түвдэндоржийн нэрийг дэвшүүлж байна. Энэ Хууль зүйн байнгын хорооны даргад Шаравдоржийн Түвдэндоржийг нэр дэвшүүлж байгааг хүлээн авч, дэмжиж өгнө үү.

Р.Гончигдорж: - Өөр саналтай гишүүд байна уу? Алга байна. Нэр дэвшлээ. За ирцээ түрүүн танилцуулаагүй, товч танилцуулчихъя. Байнгын хороо 16 гишүүнтэй. 16 гишүүнээс 10 гишүүн хуралдаанд  ирсэн, олонхийн ирцтэй байгааг протоколд тэмдэглүүлье. За ингээд Ш.Түвдэндорж гишүүнийг Байнгын хорооны даргын нэрд дэвшүүлэхээр санал дэвшүүллээ. Эндээс асуулттай гишүүд байна уу? Алга байна, асуултаа тасаллаа. Санал хэлэх гишүүд байна уу? Алга байна, саналаа тасаллаа. За ингээд санал хураалтаа явуулъя. 

Улсын Их Хурлын Хууль зүйн байнгын хорооны даргад Шаравдоржийн Түвдэндоржийн нэрийг дэвшүүлье гэсэн саналыг дэмжиж байгаа гишүүд саналаа өгнө үү? 

10-аас 10.

Хуралдаанд оролцсон 10 гишүүнээс 10 гишүүн дэмжиж 100 хувийн саналаар нэр дэвшүүлэх ажил  дэмжигдлээ. За баярлалаа, чуулганы хуралдаан үүгээр үйл ажиллагаагаа дуусгаж байна. За чуулган даргалсаар байгаад.../инээв/

За Байнгын хорооныхоо дүгнэлтийг хуралдаан даргалсныхаа хувьд би танилцуулчихъя гэсэн саналтай байна. Татгалзаж байгаа гишүүд байна уу? Алга байна.
Хуралдаан 13 цаг 10 минутад өндөрлөв.                  

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ






           М.НОМИНДУЛАМ

